
СПРАВАЗДАЧА
аб рэалізацыі педагагічнага праекта
“Развіццё пошукава-даследчых уменняў навучэнцаў праз 
вывучэнне роднага краю ў адукацыйным працэсе”
у 2018/2019 навучальным годзе
Кансультант педагагічнага                             Кіраўнік педагагічнага праекта:
праекта:                                                            Любко Іна Уладзіміраўна,

Абухова Наталля Іванаўна,                            намеснік дырэктара па вучэбнай

Тел. мабільны +375(29)3793501
Е-mаil: 
Затур’я, 2019
Агульныя звесткі

Дзяржаўная ўстанова адукацыі “Затур’янскі навучальна-педагагічны
комплекс дзіцячы сад – сярэдняя школа”.
Кіраўнік установы адукацыі – Батурыцкая Элеанора Валяр’янаўна. 

Тэма педагагічнага праекта “Развіццё пошукава-даследчых уменняў навучэнцаў праз вывучэнне роднага краю ў адукацыйным працэсе”. 
Тэрмін рэалізацыі – 2018-2021 гады.

Краўнік педагагічнага праекта – Любко Іна Уладзіміраўна, намеснік дырэктара па вучэбнай работе.
Удзельнікі педагагічнага праекта: выхаванцы рознаўзроставай групы, навучэнцы ўстановы адукацыі.
	Прозвішча, імя, імя па бацьку педагога
	Займаемая пасада
	Адукацыя
	Кваліфікацыйная катэгорыя
	Стаж 

	Батурыцкая Элеанора Валерыянаўна
	Дырэктар установы адукацыі
	Вышэйшая
	Першая
	23 гады

	Любко Іна Уладзіміраўна
	Намеснік дырэктара па вучэбнай рабоце
	Вышэйшая
	Вышэйшая
	27 гадоў

	Халопіца Таццяна Міхайлаўна
	Настаўнік геаграфіі
	Вышэйшая
	Вышэйшая
	24 гады

	Балтуцкая Ганна Валянцінаўна
	Настаўнік гісторыі
	Вышэйшая
	Вышэйшая
	25 гадоў

	Кукула Людміла Славаўна
	Выхавацель дашкольнай адукацыі
	Сярэдняя спецыяльная
	Вышэйшая
	23 гады

	Кухта Таццяна Канстанцінаўна
	Настаўнік пачатковых класаў
	Вышэйшая
	Вышэйшая
	26 гадоў

	Быль Жанна Васільеўна
	Настаўнік пачатковых класаў, педагог-псіхолаг
	Вышэйшая
	Вышэйшая
	25 гадоў

	Клокель Таццяна Уладзіміраўна
	Настаўнік мастацтва (айчынная і сусветная мастацкая культура)
	Вышэйшая
	Першая
	15 гадоў


Мэта: стварэнне ўмоў для развіцця пошукава-даследчых уменняў навучэнцаў  праз арганізацыю работы па геаграфічнаму і гістарычнаму краязнаўству. Задачы:
1. Стварыць сістэму кіравання праектам: лакальныя дакументы, якія вызначаюць абавязкі удзельнікаў праектнай групы, рэгулююць  ход праекта, забяспечваюць яго эфектыўнасць; сфарміраваць сістэму прыёмаў стымулявання ўдзельнікаў праекта; вызначыць крытэрыі ацэнкі, інструменты кантролю вынікаў, механізмы прыняцця рашэнняў па выніках інфармацыйна– аналітычнай дзейнасці.

2. Выявіць узровень матывацыі, гатоўнасці да праектнай дзейнасці па арганізацыі работы па-гістарычнаму і геаграфічнаму, прафесійных уменняў, вучэбных навыкаў, цяжкасцей, якія ўзнікаюць у ўдзельнікаў праекта, і арганізаваць работу па іх  ліквідацыі. 

3. Арганізаваць псіхолага-педагагічнае, арганізацыйна-метадычнае, навукова-метадычнае, вучэбна-метадычнае суправаджэнне праектнай дзейнасці. 

4. Арганізаваць дзейнасць удзельнікаў праекта па распрацоўцы  і прымяненні праектных прадуктаў у адукацыйным працэсе, развіваць даследчую кампетэнтнасць, творчы патэнцыял навучэнцаў і іх вучэбнай матывацыі. 
5. Забяспечыць вывучэнне і ацэнку прамежкавых і канечных вынікаў праектнай дзейнасці. Абагульніць і аформіць вынікі праекта. 
6. Прадставіць вынікі праекта педагагічнаму калектыву, бацькам, прадстаўнікам соцыума, у ходзе правядзення мерапрыемстваў або удзелу ў мерапрыемствах. 

7. Абагульніць вопыт рэалізацыі праекта. Прадставіць вынікі рэалізацыі педагагічнага праекта на афіцыйным сайце ўстановы адукацыі, у сродках масавай інфармацыі. 

Змест работы ўдзельнікаў педагагічнага праекта

Асноўная ідэя праекта заключаецца ў стварэнні спрыяльных ўмоў для развіцця пошукава-даследчых уменняў навучэнцаў праз выкарыстанне краязнаўчых матэрыялаў у адукацыйным працэсе па геаграфіі, гісторыі, арганізацыю работы па геаграфічным, гістарычным краязнаўстве. 

У верасні прайшла інструктыўна-метадычная нарада для ўдзельнікаў педагагічнага праекта, псіхолага-педагагічны семінар “Арганізацыя работы па педагагічным праекце “Развіццё пошукава-даследчых уменняў навучэнцаў праз вывучэнне роднага краю ў адукацыйным працэсе”.
Праведзены бацькоўскі сход “Сутнасць педагагічнага праекта “Развіццё пошукава-даследчых уменняў навучэнцаў праз вывучэнне роднага краю ў адукацыйным працэсе”, на якім законныя прадстаўнікі азнаёміліся з мэтамі, задачамі і зместам  педагагічнага праекта, яго ўдзельнікамі. Падкрэслены асноўныя напрамкі работы. Размеркаваны абавязкі паміж удзельнікамі педагагічнага праекта.
 На пасяджэнні метадычнага савета  у верасні вызначаны віды дыягностыкі для правядзення маніторынгавых мерапрыемстваў, удзельнікі праекта азнаёмлены з метадычнай літаратурай па тэме педагагічнага праекта. Прадстаўлена метадычная выстава “Псіхолага-педагагічныя, дыдактычныя матэрыялы” па тэме педагагічнага праекта.
На працягу навучальнага года вывучаліся  архіўныя дакументы, прадстаўленыя Сейлавіцкім сельскім выканаўчым камітэтам, архіўныя дакументы мясцовай царквы, для чаго быў праведзены практычны занятак для навучэнцаў “Работа з гістарычнымі дакументамі”.
Урок-экскурсія “Геаграфічныя асаблівасці ландшафту вёсак Юшавічы, Затур’я” даў магчымасць  навучэнцам больш глыбока вывучыць геаграфію родных вёсак.
У рамках праекта праведзены: урок-завочнае падарожжа “Аб чым расказала рэліквія?”, урок-завочны экскурс у мінулае “Адкуль пайшлі назвы вёсак Юшавічы і Затур’я?”, вусны часопіс “Мой радавод”, урок дадатковага чытання па беларускай літаратуры “Літаратурная гасцёўня “Паэты-землякі”. На І–ай ступені агульнай сярэдняй адукацыі арганізаваны факультатыўныя заняткі “Асновы моўнай культуры”, круглы стол для педагогаў “Роля краязнаўчай работы па фарміраванні нацыянальнай самасвядомасці як неад’емнай часткі грамадзянскасці і патрыятызму ў навучэнцаў на ўроках і факультатыўных занятках”. 

Дашкольнікі і навучэнцы пачатковых класаў - актыўныя удзельнікі ў конкурсе даследчых работ “Я – даследчык” для дашкольнікаў і малодшых школьнікаў.
Падрыхтаваны даследчыя работы  для правядзення навукова-практычнай канферэнцыі “Крок у будучае” навучэнцамі ІІ-ой і ІІІ-яй ступеняў агульнай сярэдняй адукацыі.
Абмеркаваны ход работы па рэалізацыі педагагічнага праекта на пасяджэннях школьных метадычных аб’яднанняў (метадычнае аб’яднанне класных кіраўнікоў (пасяджэнне №3 ад 20.03.2019), метадычнае аб’яднанне прыродазнаўча-матэматычнага цыклу (пасяджэнне №4 ад 16.05.2019).
Лекцыя для педагогаў “Роля  гістарычных краязнаўчых крыніц у пазнанні гісторыі сваёй вёскі”. Выкарыстанне матэрыялаў па краязнаўстве пры правядзенні ўрокаў, факультатыўных заняткаў дазволіла больш глыбей пазнаёміцца з гістарычнымі дакументамі.
Для вызначэння прамежкавых вынікаў рэалізацыі праекта правядзена дыягностыка навучэнцаў, удзельнікаў педагагічнага праекта на пачатак і канец навучальнага года. Анкетаванне навучэнцаў і іх законных прадстаўнікоў  на прадмет адносін да ўдзелу ў рабоце педагагічнага праекта.
Вынікі рэалізацыі педагагічнага праекта

Пры арганізацыі дзейнасці праекта  ажыццяўляцца задавальненне пазнавальных інтарэсаў навучэнцаў: разглядаюцца асаблівасці геаграфічнага месцазнаходжання мясцовасці, паселішча, прыродных рэсурсаў і перспектывы іх выкарыстання, а таксама гісторыка-культурная спадчына мясцовасці.

Адбор краязнаўчага матэрыялу па геаграфіі і гісторыі настаўнікамі  праводзіцца з улікам прыродных і гаспадарчых асаблівасцей сваёй мясцовасці. Настаўнікі ў залежнасці ад значнасці геаграфічных і гістарычных матэрыялаў самастойна вырашаюць пытанні, ступені іх выкарыстання.

Практычныя работы, экскурсіі, нетрадыцыйныя ўрокі  праводзяцца з выкарыстаннем матэрыялаў (фотаздымкі, ганаровыя граматы, узагароды, артыкулы з перыядычнага друку мясцовасці, архіўныя матэрыялы з мясцовай царквы). Гэта  садзейнічае набліжэнню навучэнцаў да прыроды роднага краю, яго гаспадарчых асаблівасцей, паняццю сучасных экалагічных праблем, вывучэнню гісторыі роднага краю. 

Праводзяцца назіранні  і даследаванні ў прыродзе і грамадстве. 
У выніку правядзення ўрокаў і пазакласных мерапрыемстваў у навучэнцаў фарміруюцца ўяўленні: аб геаграфіі роднага краю, прыродных і гаспадарчых асаблівасцях, умовах засялення і засваення тэрыторыі сваёй мясцовасці, аб яе этна-гістарычных асаблівасцях; выдатных ураджэнцах, іх укладзе ў развіццё навукі, культуры Беларусі; асаблівасцях насельніцтва, релігійным складзе, асаблівасцях канфесій і іх уплыве на грамадскае жыццё мясцовага насельніцтва; нацыянальным складзе, лінгвістычных і моўных асаблівасцях сучаснага рассялення насельніцтва ў межах вёсак нашай мясцовасці; аб геакультурных асаблівасцях паселішчаў, нацыянальных асаблівасцях гаспадаркі, гаспадарча-культурнай геаграфіі; аб асновах гісторыка-культурнага і культурнага краяазнаўства; элементах культурнай спадчыны; ладу жыцця; перспектывах развіцця гаспадаркі.
Станоўчая дынаміка вучэбных і творчых дасягненняў па асобных прадметах, па выніках тэматычнага і выніковага кантролю; удасканаленне пошукава-даследчых уменняў навучэнцаў; выніковасць работы з высокаматываванымі навучэнцамі; развіццё пошукава-даследчых уменняў навучэнцаў.
        Матываванасць на дасягненне высокіх вынікаў; спрыяльны псіхалагічны мікраклімат; задаволенасць запытаў законных прадстаўнікоў рэалізацыяй педагагічнага праекта; станоўчая дынаміка актыўнасці ўдзелу законных прадстаўнікоў, педагогаў і навучэнцаў у адукацыйным працэсе; узровень выхаванасці навучэнцаў.
Ва ўстанове адукацыі створана капілка распрацовак урокаў, факультатыўных заняткаў,  даследчых работ па тэме педагагічнага праекта.
                                                                                    Дадатак 1
                                                    Іодзік Ангеліна Фёдараўна,

                                                     04.01.2004 года нараджэння,

                                                    навучэнка 9 класа  дзяржаўнай ўстановы  

                                                    адукацыі “Затур’янскі 

                                                    навучальна-педагагічны комплекс

                                                    дзіцячы сад - сярэдняя школа”. 
                                                    222624

                                                    в.Затурья,

                                                    вул.Маладзёжная,

                                                    д.37

                                                    тел.49-3-39

                                                    zaturyan@nesvizh-asveta.gov.by
Гісторыя вёскі Затур’я ў  асобах
Мая непаўторная, малая радзіма

                                        Якой далёкай не будзе дарога,

                                        Якім бы шырокім не здаўся прасцяг, -

                                        Вяртайся сюды, да святога парога:

                                        Адсюль твой пачатак і тут твой працяг.

                                                                    Леанід Якубовіч
       Хто не любіць тое месца, дзе ён нарадзіўся і жыве? Напэўна, такога чалавека мы не знойдзем…
       Кажуць, кожны кулік сваё балота хваліць. І сапраўды, няма для чалавека лепшага кутка, чым той, у якім ён нарадзіўся і рос. У мяне таксама ёсць дарагое, роднае мне месца. Гэта вёска Затур’я.

 Я нарадзілася ў вёсцы

 І гэтым вельмі даражу.

 Калі спытае ў мяне хтосьці,

 За што яе я так люблю,-

           Я адкажу: за шчэбет птушак,

 За прыгажосць Мікалайчавай гары,

 За зумканне вясёлых мушак,

 За белізну бярозавай кары.

           Люблю сваіх аднавяскоўцаў

 За чысціню і шыр душы,

 За дабрыню і ласку, клопат,

 Што ў сваім сэрцы праняслі.

 Мая маленькая радзіма!

 Мой родны кут! Зямля бацькоў!

 У маё сэрца ты ўсяліла

 Надзею, веру і любоў!
       Як цёплая іскрынка ў нашых сэрцах, яркая зорачка ўначы і цёплае сонейка днём свеціць наша вёсачка Затур’я на карце Беларусі.

        З маленства мяне цікавілі людзі, якія тут жывуць.  Працавітыя,  адкрытыя, вясёлыя. Калі працуюць, то абавязкова ўсіх сябе аддаюць любімай справе, а калі адпачываюць, то песні і смех гучаць далёка.

       Чым кіравацца, каб выбраць дарогу правільна? І ў межах гэтага абсягу дзейнічаюць даўно акрэсленыя вечныя законы, абысці якія не можа ніхто. Першы: не закапай свой талент, дадзены строгім гаспадаром, бо закапаць талент – збочыць з дараванай дарогі, здрадзіць ёй. А за здраду давядзецца плаціць. Другі: пры выбару дарогі кіруйся любоўю да бліжняга, як да самога сябе.

       Паэт Віктар Трусевіч нарадзіўся ў вёсцы Затур’я  11 мая 1961 года. 
       Тут ён сустрэў першую вясну. Дзяцінства  таксама прайшло ў маляўнічых куточках роднай вёскі. Падрастаў хлапчук і ўсё больш і больш пазнаваў свет, вучыўся разумець прыроду і жыццё. Ужо ў той час, калі Віцю было гадоў 5, бацькі сталі заўважаць, што хлопец сур’ёзны не па гадах. Усё ўзіраецца, удумваецца, задае складаныя пытанні. І раз-пораз складае невялічкія рыфмы. Але на гэта бацькі не звярталі ўвагі, больш стараліся далучаць сына да вясковай працы, так як паэтаў у іхнім родзе не было.

       Ішлі дні, месяцы. 1 верасня 1968 года для Віктара Трусевіча прагучаў першы званок. Пачаліся гады школьнага жыцця. Віця стараўся добра вучыцца, але асаблівую ўвагу аддаваў чытанню. Прыкладныя паводзіны і выдатная вучоба не раз адзначаліся дырэкцыяй школы. Але Віцю з кожным годам, з кожным класам усё больш і больш хацелася пісаць. Хлопец не цураўся свайго жадання.

        У чэрвені 1976 года, калі прагучаў апошні школьны званок і былі здадзены ўсе школьныя экзамены, Віктар атрымаў свой першы дакумент на даросласць – атэстат аб адукацыі.

        Паступіў у Лідскі індустрыяльны тэхнікум. Цяжкасцей з вучобай не было, таму і вольнага часу ў навучэнца хапала. Віця шмат займаўся спортам. А душа патрабавала вершаў. І юнак пісаў…

       Неяк прыйшла думка юнаку аб стварэнні летапісу роднай вёскі. Па крупінках збіраў Віктар звесткі аб мінулым Затур’і. На жаль, закончыць гэтую справу яму не было суджана, таму летапіс так і застаўся ў рукапісным варыянце.

       Віктар атрымаў павестку ў ваенкамат.  Гады армейскай службы прайшлі неўзаметку. 
        Бацькі і вяскоўцы сустрэлі земляка шчыра, па-сяброўску. Віктар Трусевіч уладкоўваецца працаваць у Нясвіжскую аўтабазу. Адначасова стаў займацца паэтычнай дзейнасцю, вёў цеснае супрацоўніцтва з газетай “Чырвоны сцяг”. Пазнаёміўся з Паўлюком Пранузам і Міхасём Валасевічам. Яны актыўна дапамагалі станаўленню хлопца, яго творчай дзейнасці. Паўлюк Прануза нават стаў літаратурным настаўнікам, дарадцам для Віктара, дапамагаў сталенню паэта. Вёў актыўную перапіску з Леанідам Галубовічам, атрымліваў урокі паэтычнага майстэрства.

        Літаратурная дзейнасць Віктара Трусевіча набывае шырокі размах. Вядзецца перапіска з “Мінскай праўдай”, газетамі “Літаратура і мастацтва”, “Чырвоная змена”, “Сельская газета”, часопісамі “Маладосць”, “Полымя”, “Родная прырода”, “Вясёлка”, “Вожык”. І ўжо амаль ні адна літаратурная старонка ”Чырвонага сцяга” не абходзіцца без яго вершаў. У іх ён уздымае маральна-этычныя праблемы (“У дзень нараджэння”, “Вандроўнік”), тэму годнасці чалавека (“Дзічкі”). Хвалюе яго Афганістан (“Расплата”, “Памылка”, “У ваенкамаце”).

       Чарговы паварот у жыцці Віктара Трусевіча адбыўся ў 1986 годзе, калі ён паехаў у ліку першых ліквідатараў злашчаснай трагедыі на месца здарэння. Амаль цэлы месяц прабыў у Чарнобылі. Пасля вяртання дадому ён поўнасцю сябе прысвяціў літаратуры, рыхтаваў матэрыял для зборніка вершаў.
       Пішучы пра негатыўныя з’явы нашага сённяшняга часу, Віктар Трусевіч імкнецца ажыццявіць дэзактывацыю чалавечых душ, зрабіць іх больш чулымі да чужой бяды. Заклікае людзей да міласэрнасці, узаемапавагі. Ён сцвярджае, што “дабро і цеплыня” чалавечых адносін – лепшы сродак да ўзаемаразумення і пагаднення.

       У 1994 – 1995 гадах Віктар Трусевіч удзельнічае ў абласным злёце маладых паэтаў Міншчыны “Нас слова Купалы да творчасці кліча”. Ён з’яўляецца адным з аўтараў літаратурных альманахаў “Пяром і сэрцам з Нясвіжам” і “Нясвіжскія вытокі”.

       Лёс не прыслухаўся да яго мар. Усё часцей Чарнобыль нагадваў пра сябе. Нават выхад зборніка “Датуль жыве народ” не ўзрадаваў Віктара Трусевіча, бо напярэдадні з Мінска прыйшоў ліст з медыцынскім заключэннем. Дыягназ быў грозны і гучаў як прыгавор: ”Рак крыві”.
       9 кастрычніка 2003 года Віктара Трусевіча не стала. Але яго землякі, усе, каму не абыякава яго творчасць, разумеюць, што Віктар Трусевіч будзе і далей з імі да той пары, пакуль людзям патрэбна яго творчасць.             

       Жук Кастусь (Канстанцін) Якаўлевіч таксама нарадзіўся тут 2 мая 1954 года. У гэтай вёсцы ён зрабіў першыя крокі. Тут ён любаваўся роднай прыродай. У Затур’і скончыў восем класаў. Затым прадоўжыў вучобу ў Сейлавіцкай сярэдняй школе. У 1981 годзе скончыў філалагічны факультэт БДУ. Працаваў у прэсе, на Беларускім тэлебачанні, а з 1988 года – у выдавецтве “Мастацкая літаратура”. Друкуецца з 1968 года. Першыя вершы былі надрукаваны ў раённай газеце “Чырвоны сцяг”. Верш “Тур’я” – першы.

                         Тур’я

      У тваіх блакітных, чыстых водах

      Я не раз купаўся ў летні час

      І заўсёды з нейкай асалодай

      Пад ваду ныраў, як вадалаз.

      Кожны дзень аселіцай шырокай

      Да тваіх я крочыў берагоў,

      Каб у ціхай завадзі глыбокай

        Трапяткіх павудзіць шчупакоў.

        Знаю: шмат прыгожых успамінаў

        У душы пакінеш ты маёй.

        Дык цячы ж, цячы, рака, няспынна

        Стужкаю блакітнай, люстраной.

                                                   17.03.1972 г.

       Пазней, у 1988 годзе, закончыў Мінскую вышэйшую партыйную школу пры ЦК КПБ. Быў літсупрацоўнікам газеты “Чырвоная змена”, карэспандэнтам шматтыражкі “На стройках Минска”.

       Аўтар паэтычных зборнікаў “Планета маёй душы”, “Зямная ноша”, “Пладаносны агонь”, “У найме ў сонца”, “Галгофа”. Лаўрэат прэміі Федэрацыі прафсаюзаў Рэспублікі Беларусь. У 2001 годзе выйшаў новы зборнік “Сказ пра пеўня-цара, двара ўладара”. Член Саюза пісьменнікаў Беларусі. Жанаты на вясковай дзяўчыне Ірыне, жыве ў Мінску і гадуе сына.

       Калі была жывая маці, часта наведваўся дадому.

       Пройдзены вялікі творчы шлях. Шлях гэты мэтанакіраваны. Менавіта гэтая мастацкая і грамадская накіраванасць, якая ідзе ад вершаў паэта роднай зямлі, часу, свайму таленту.

       Прыедзе ў нашу вёску неабыякавы чалавек, адразу зразумее, што гэта якраз і ёсць той казачны куточак Беларусі, дзе нараджаюцца сапраўдныя паэты.

                                                                              Дадатак 2

Дыягностыка ўзроўню сфарміраванасці  пошукава-даследчых уменняў навучэнцаў праз вывучэнне роднага краю ў адукацыйным працэсе

Асноўнымі крытэрыямі сфарміраванасці пошукава-даследчых уменняў навучэнцаў выступілі:

- веды дзяцей аб родным краі; 

- задавальненне пазнавальных інтарэсаў навучэнцаў;

       - фарміраванне ўяўленняў: аб геаграфіі роднага краю, прыродных і гаспадарчых асаблівасцях, умовах засялення і засваення тэрыторыі сваёй мясцовасці, яе этна-гістарычных асаблівасцях; выдатных ураджэнцах, іх укладзе ў развіццё навукі, культуры Беларусі; асаблівасцях насельніцтва, релігійным складзе, асаблівасцях канфесій і іх уплыве на грамадскае жыццё мясцовага насельніцтва. 

    Усяго навучэнцаў – 72.

Вывады:
       Вынікі дыягностыкі паказалі, што ўзроўні сфарміраванасці  пошукава-даследчых уменняў навучэнцаў праз вывучэнне роднага краю ў адукацыйным працэсе ўзраслі.

       Назіраецца станоўчая дынаміка вучэбных і творчых дасягненняў па асобных прадметах, па выніках тэматычнага і выніковага кантролю; удасканаленне пошукава-даследчых уменняў навучэнцаў; выніковасць работы з высокаматываванымі навучэнцамі; развіццё пошукава-даследчых уменняў навучэнцаў.

